
śrīśuka uvāca
tataḥ prācētasō’siknyāmanunītaḥ svayambhuvā Á
ṣaṣṭiṃ sañjanayāmāsa duhitṝḥ pitṛvatsalāḥ Á Á 1 Á Á

daśa dharmāya kāyēndōrdviṣaṭ triṇava dattavān Á
bhūtāṅgiraḥkṛśāśvēbhyō dvē dvē tārkṣyāya cāparāḥ Á Á 2 Á Á

nāmadhēyānyamūṣāṃ tvaṃ sāpatyānāṃ ca mē śṛṇu Á
yāsāṃ prasūtiprasavairlōkā āpūritāstrayaḥ Á Á 3 Á Á

bhānurlambā kakubjāmirviśvā sādhyā marutvatī Á
vasurmuhūrtā saṅkalpā dharmapatnyaḥ sutāñchṛṇu Á Á 4 Á Á

bhānōstu dēvaṛṣabha indrasēnastatō nṛpa Á
vidyōta āsīllambāyāstataśca stanayitnavaḥ Á Á 5 Á Á

kakubhaḥ saṅkaṭastasya kīkaṭastanayō yataḥ Á
bhuvō durgāṇi jāmēyaḥ svargō nandistatō’bhavat Á Á 6 Á Á

viśvēdēvāstu viśvāyā aprajāṃstān pracakṣatē Á
sādhyō gaṇastu sādhyāyā arthasiddhistu tatsutaḥ Á Á 7 Á Á

marutvāṃśca jayantaśca marutvatyāṃ babhūvatuḥ Á
jayantō vāsudēvāṃśa upēndra iti yaṃ viduḥ Á Á 8 Á Á

mauhūrtikā dēvagaṇā muhūrtāyāśca jajñirē Á
yē vai phalaṃ prayacchanti bhūtānāṃ svasvakālajam Á Á 9 Á Á

saṅkalpāyāśca saṅkalpaḥ kāmaḥ saṅkalpajaḥ smṛtaḥ Á
vasavō’ṣṭau vasōḥ putrāstēṣāṃ nāmāni mē śṛṇu Á Á 10 Á Á

drōṇaḥ prāṇō dhruvō’rkō’gnirdōṣō vasurvibhāvasuḥ Á
drōṇasyābhimatēḥ patnyā harṣaśōkabhayādayaḥ Á Á 11 Á Á

prāṇasyōrjasvatī bhāryā saha āyuḥ purōjavaḥ Á
dhruvasya bhāryā dharaṇirasūta vividhāḥ puraḥ Á Á 12 Á Á

arkasya vāsanā bhāryā putrāstarṣādayaḥ smṛtāḥ Á
agnērbhāryā vasōrdhārā putrā draviṇakādayaḥ Á Á 13 Á Á

skandaśca kṛttikāputrō yē viśākhādayastataḥ Á
dōṣasya śarvarīputraḥ śiśumārō harēḥ kalā Á Á 14 Á Á

vasōrāṅgirasī putrō viśvakarmā kṛtīpatiḥ Á
tatō manuścākṣuṣō’bhūd viśvē sādhyā manōḥ sutāḥ Á Á 15 Á Á

vibhāvasōrasūtōṣā vyuṣṭaṃ rōciṣamātapam Á
pañcayāmō’tha bhūtāni yēna jāgrati karmasu Á Á 16 Á Á

sarūpāsūta bhūtasya bhāryā rudrāṃśca kōṭiśaḥ Á
raivatō’jō bhavō bhīmō vāma ugrō vṛṣākapiḥ Á Á 17 Á Á

ajaikapādahirbudhnyō bahurūpō mahāniti Á
rudrasya pārṣadāścānyē ghōrā bhūtavināyakāḥ Á Á 18 Á Á

prajāpatēraṅgirasaḥ svadhā patnī pitṝnatha Á
atharvāṅgirasaṃ vēdaṃ putratvē cākarōt satī Á Á 19 Á Á

kṛśāśvō’rciṣi bhāryāyāṃ dhūmrakēśamajījanat Á
dhiṣaṇāyāṃ vēdaśirō dēvalaṃ vayunaṃ manum Á Á 20 Á Á

tārkṣyasya vinatā kadrūḥ pataṅgī yāminīti ca Á
pataṅgyasūta patagān yāminī śalabhānatha Á Á 21 Á Á

suparṇāsūta garuḍaṃ sākṣād yajñēśavāhanam Á
sūryasūtamanūruṃ ca kadrūrnāgānanēkaśaḥ Á Á 22 Á Á

kṛttikādīni nakṣatrāṇīndōḥ patnyastu bhārata Á
dakṣaśāpāt sō’napatyastāsu yakṣmagrahārditaḥ Á Á 23 Á Á

punaḥ prasādya taṃ sōmaḥ kalā lēbhē kṣayē ditāḥ Á
śṛṇu nāmāni lōkānāṃ mātṝṇāṃ śaṅkarāṇi ca Á Á 24 Á Á

atha kaśyapapatnīnāṃ yatprasūtamidaṃ jagat Á
aditirditirdanuḥ kāṣṭhā ariṣṭā surasā ilā Á Á 25 Á Á

muniḥ krōdhavaśā tāmrā surabhiḥ saramā timiḥ Á
timēryādōgaṇā āsan śvāpadāḥ saramāsutāḥ Á Á 26 Á Á

surabhērmahiṣā gāvō yē cānyē dviśaphā nṛpa Á
tāmrāyāḥ śyēnagṛdhrādyā munērapsarasāṃ gaṇāḥ Á Á 27 Á Á

dandaśūkādayaḥ sarpā rājan krōdhavaśātmajāḥ Á
ilāyā bhūruhāḥ sarvē yātudhānāśca saurasāḥ Á Á 28 Á Á

ariṣṭāyāśca gandharvāḥ kāṣṭhāyā dviśaphētarāḥ Á
sutā danōrēkaṣaṣṭistēṣāṃ prādhānikāñ śṛṇu Á Á 29 Á Á

dvimūrdhā śambarō’riṣṭō hayagrīvō vibhāvasuḥ Á
ayōmukhaḥ śaṅkuśirāḥ svarbhānuḥ kapilō’ruṇaḥ Á Á 30 Á Á

pulōmā vṛṣaparvā ca ēkacakrō’nutāpanaḥ Á
dhūmrakēśō virūpākṣō vipracittiśca durjayaḥ Á Á 31 Á Á

svarbhānōḥ suprabhāṃ kanyāmuvāha namuciḥ kila Á
vṛṣaparvaṇastu śarmiṣṭhāṃ yayātirnāhuṣō balī Á Á 32 Á Á

vaiśvānarasutā yāśca catasraścārudarśanāḥ Á
upadānavī hayaśirā pulōmā kālakā tathā Á Á 33 Á Á

upadānavīṃ hiraṇyākṣaḥ kraturhayaśirāṃ nṛpa Á
pulōmāṃ kālakāṃ ca dvē vaiśvānarasutē tu kaḥ Á Á 34 Á Á

upayēmē’tha bhagavān kaśyapō brahmacōditaḥ Á
paulōmāḥ kālakēyāśca dānavā yuddhaśālinaḥ Á Á 35 Á Á

tayōḥ ṣaṣṭisahasrāṇi yajñaghnāṃstē pituḥ pitā Á
jaghāna svargatō rājannēka indrapriyaṅkaraḥ Á Á 36 Á Á

vipracittiḥ siṃhikāyāṃ śataṃ caikamajījanat Á
rāhujyēṣṭhaṃ kētuśataṃ grahatvaṃ ya upāgataḥ Á Á 37 Á Á

athātaḥ śrūyatāṃ vaṃśō yō’ditēranupūrvaśaḥ Á
yatra nārāyaṇō dēvaḥ svāṃśēnāvatarad vibhuḥ Á Á 38 Á Á

vivasvānaryamā pūṣā tvaṣṭātha savitā bhagaḥ Á
dhātā vidhātā varuṇō mitraḥ śakra urukramaḥ Á Á 39 Á Á

vivasvataḥ śrāddhadēvaṃ saṃjñāsūyata vai manum Á
mithunaṃ ca mahābhāgā yamaṃ dēvaṃ yamīṃ tathā Á
saiva bhūtvātha vaḍavā nāsatyau suṣuvē bhuvi Á Á 40 Á Á

chāyā śanaiścaraṃ lēbhē sāvarṇiṃ ca manuṃ tataḥ Á
kanyāṃ ca tapatīṃ yā vai vavrē saṃvaraṇaṃ patim Á Á 41 Á Á

aryamṇō mātṛkā patnī tayōścarṣaṇayaḥ sutāḥ Á
yatra vai mānuṣī jātirbrahmaṇā cōpakalpitā Á Á 42 Á Á

pūṣānapatyaḥ piṣṭādō bhagnadantō’bhavat purā Á
yō’sau dakṣāya kupitaṃ jahāsa vivṛtadvijaḥ Á Á 43 Á Á

tvaṣṭurdaityānujā bhāryā racanā nāma kanyakā Á
sannivēśastayōrjajñē viśvarūpaśca vīryavān Á Á 44 Á Á

taṃ vavrirē suragaṇāḥ svasrīyaṃ dviṣatāmapi Á
vimatēna parityaktā guruṇā’’ṅgirasēna yat Á Á 45 Á Á

Á Á iti śrīmadbhāgavatē mahāpurāṇē pāramahaṃsyāṃ saṃhitāyāṃ

